
ENAKMEN PENTADBIRAN AGAMA ISLAM
(NEGERI MELAKA) 2002

FATWA DI BAWAH SEKSYEN 36

FATWA yang dinyatakan dalam Jadual telah disediakan oleh
Jawatankuasa Fatwa di bawah seksyen 35 Enakmen Pentadbiran
Agama Islam (Negeri Melaka) 2002 [En. No. 7 tahun 2002] dan
telah dikemukakan kepada Majlis oleh Mufti, bagi pihak dan
atas nama Jawatankuasa Fatwa, menurut subseksyen 36(3), dan
telah mendapat perkenan Yang di-Pertuan Agong di bawah
subseksyen 36(4) bagi penyiaran fatwa itu dalam Warta dan
telah dimaklumkan kepada Kerajaan Negeri menurut subseksyen
36(6) fatwa itu adalah disiarkan dalam Warta di bawah
subseksyen itu.
JADUAL

(a) Dilarang memukul alat gendang atau memainkan apa-apa
jenis alatan muzik di dalam masjid atau surau kerana perbuatan
tersebut adalah bercanggah dengan syariat dan akhlak Islam;



(b) Bagaimanapun, penggunaan alat gendang atau apa-apa jua
jenis alatan muzik lain bagi menjalankan aktiviti yang
dibenarkan oleh syarak boleh dilaksanakan di luar bangunan
masjid, surau atau madrasah dan pelaksanaannya hendaklah
berlandaskan syariat dan akhlak Islam.

DATUK SERI HAJI MOHD ALI BIN MOHD RUSTAM
Pengerusi/Chairman,
Majlis Agama Islam Melaka



